
«Հայաստանի Հանրապետության հանրային հատվածի կազմակերպությունների ֆինանսական հաշվետվությունների որակի բարձրացում» նախագծի ֆինանսավորման համար Կայունացման և զարգացման եվրասիական հիմնադրամի միջոցներից դրամաշնորհի տրամադրման մասին համաձայնագրին կից լրացուցիչ թիվ 1 համաձայնագրի նախագծի ստորագրման նպատակահարմարության վերաբերյալ
 
2024թ. փետրվարի 6-ին ստորագրվել և օգոստոսի 2-ին ուժի մեջ է մտել «Հայաստանի Հանրապետության հանրային հատվածի կազմակերպությունների ֆինանսական հաշվետվությունների որակի բարձրացում» նախագծի ֆինանսավորման համար Կայունացման և զարգացման եվրասիական հիմնադրամի միջոցներից դրամաշնորհի տրամադրման մասին» համաձայնագիրը:
ՀՀ-ում հանրային հատվածի հաշվապահական հաշվառման նոր համակարգի ամբողջական ներդրումը կարևոր դեր է խաղում հանրային ֆինանսների կառավարման արդյունավետության բարձրացման գործընթացում, քանի որ արժանահավատ ֆինանսական հաշվետվությունները հնարավորություն են տալիս գնահատել ինչպես առանձին հանրային հատվածի կազմակերպությունների, այնպես էլ նախարարությունների և պետության ֆինանսական վիճակը ընդհանրապես։ «Հանրային հատվածի կազմակերպությունների հաշվապահական հաշվառման մասին» ՀՀ օրենքի համաձայն՝ նախարարությունները պետք է համախմբված ֆինանսական հաշվետվություններ պատրաստեն հաշվետու ժամանակահատվածի համար։
Համաձայնագրով նախատեսված ծրագրի իրականացման նպատակն է նպաստել ՀՀ-ում պետական ֆինանսների կառավարման արդյունավետության բարձրացմանը։
Համաձայնագրով նախատեսված Կայունացման և զարգացման եվրասիական հիմնադրամի դրամաշնորհային միջոցների հաշվին նախատեսվում էր ՀՀ հանրային հատվածի կազմակերպությունների ֆինանսական հաշվետվությունների համախմբման մեթոդաբանության և գործիքակազմի մշակում, ՀՀ առողջապահության նախարարության և նրան ենթակա ՊՈԱԿ-ների համախմբված ֆինանսական հաշվետվությունների պատրաստման նպատակով համապատասխան ծրագրային ապահովման մշակում (ձեռքբերում), ինչպես նաև այդ հաշվետվությունները պատրաստող մասնագետների համապարփակ ուսուցման կազմակերպում։
Սակայն, հաշվի առնլով այն հանգամանքը, որ Համաձայնագրի բանակցման ու ուժի մեջ մտնելու ընթացակարգերի ապահովմանը զուգահեռ ՀՀ-ում մեկնարկել են նաև Պետական ֆինանսների կառավարման տեղեկատվական համակարգի ներդրման գործընթացները՝ առաջացել է օբյեկտիվ անհրաժեշտություն որոշակի փոփոխություններ կատարել գործող համաձայնագրի մեջ՝ վերջինիս հետ ներդաշնակությունն ապահովելու նպատակով։
Հաշվի առնելով վերոգրյալը՝ հայտնում ենք, որ ՀՀ ֆինանսների նախարարությունը նպատակահարմար է գտնում Լրացուցիչ համաձայնագրի ստորագրումը:

Կապը ռազմավարական փաստաթղթերի հետ 
Համաձայնագիրը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված հավելված 1-ի՝ ՀՀ ֆինանսների նախարարության կողմից իրականացվող միջոցառումների բաժնի 25-րդ կետից, ինչպես նաև ՀՀ կառավարության 2019 թվականի նոյեմբերի 28-ի թիվ 1716-Լ որոշմամբ հաստատված պետական ֆինանսների կառավարման համակարգի բարեփոխումների 2019-2023 թվականների գործողությունների ծրագրի 12-րդ բաղադրիչի 31-րդ թիրախից։

